
Preeknotas 12 Junie 2009

Tema: Wat sal ons met hierdie kinders maak?
Mar 10:13  En hulle het kindertjies na Hom gebring, dat Hy hulle kon aanraak; en die dissipels het die wat hulle gebring het, bestraf. 14  Maar toe Jesus dit sien, het Hy hulle dit baie kwalik geneem en vir hulle gesê: Laat die kindertjies na My toe kom en verhinder hulle nie, want aan sulkes behoort die koninkryk van God. 15  Voorwaar Ek sê vir julle, elkeen wat die koninkryk van God nie soos 'n kindjie ontvang nie, sal daar nooit ingaan nie.16  En Hy het sy arms om hulle geslaan, sy hande op hulle gelê en hulle geseën. 

Inleidend: Die verhaal van die “ysbeertjie” wanneer kinders seerkry. Boetie wat die aandag wil kry, sy kop teen die tafel stamp en die ysbeer afvat by die ander boetie. Ouers uit moedeloosheid sug: “Wat maak ons met hierdie kinders?” Dit is ’n belangrike vraag vir almal.

Uitdagings: Ons stem almal saam dat om in vandag se lewe ’n kind te wees nie maklik is nie. Meeste kinders, volgens statistieke,  sal grootword in enkel-ouer huise en die meeste sal nooit ’n geestelike gesprek met ’n volwasene voer nie. Baie sal die skool verlaat en ook so hulle geloof. Die vraag: “Wat maak ons met hierdie kinders?” is regtig belangrik. Dit is belangrik omdat daar baie uitdagings is maar dit is veral belangrik omdat ons omgee vir ons kinders. Dit is belangrik omdat 
Beantwoording: Kan die vraag beantwoord op twee moontlike wyses: Ons draai na mense wat professioneel is. Niks fout daarmee nie. In November bied Hettie Britzz ’n Ouerskapseminaar aan. Wat ek wil voorstel is dat ons sal hoor wat Jesus ons leer in Markus 10: 13-16 . Ons kyk vanuit die perspektief van ’n kind.

· Atmosfeer een afwagting en opgewondenheid. Mense bring kinders na die Leermeester om hulle aan te raak en te seën.

· Pad - blokkerende - lyfwagte! Dissipels wat die pad versper en die pret/vreugde kom bederf. Ons beleef op ’n manier dieselfde emosie en tog... miskien moet ons nie so gou oordeel nie. Ons optrede dikwels soortgelyk.
· ’n Verontwaardigde Here Jesus! Hoe durf julle so iets doen. Griekse woord baie sterk beteknis van “uiters onvergenoegd”. 

· ’n Kragtige uitnodiging! Laat hulle kom. Verhinder hulle nie.

· ’n Wonderlike ervaring. Seën.

Kinders in Jesus se tyd onderste trap van die sosiale rangorde. Papirus gevind in Alexandria, 17 Junie in die eerste eeu VC. ’n Man wat aan sy verwagtende vrou skryf. Verder - die verwagte lewensduur 25 jaar. 
Hoe beantwoord Jesus die vraag? Jesus gee vier besondere gawes

· betenisvolle tyd (groot en minder groot), 
· sinvolle aanraking,
· bevestigende woorde(seën), 
· die Koninkryk

Maleagi 2: 15 Die Here het man en vrou een gemaak, een in liggaam en gees. En waarom een? Omdat Hy wil hê dat daar ’n nageslag moet wees, wat Hom eer.

Jos 24:15  ... kies dan vir julle vandag wie julle wil dien...maar ek en my huis, ons sal die HERE dien.
SEëNGEBED VIR KINDERS
PA:

Vader, ek ontvang, verwelkom en erken __________________ (kinders) as ‘n wonderlike geskenk en aangename seën van U. 
In die naam van Jesus Christus bid ek die seën van God Drie-Enig oor julle:

· Mag die Vader julle wysheid, insig en kennis gee om Hom te ken en te eer. 
· Mag julle harte vol liefde vir Jesus en julle naaste wees. 

· Mag julle Sy Woord liefhê en navolg. 

· Mag jy deurgaans van Jesus bewus wees en met Hom praat (in gebed)
· Mag julle elke dag meer en meer soos Jesus word 

· Mag die Heilige Gees julle help om ander na Jesus te lei .

· Mag die Vader in elke behoefte van julle ryklik voorsien
· Mag ons altyd vir mekaar omgee, mekaar respekteer en mekaar help. 
· Mag julle so leef dat ander mense vir julle respek sal hê en God sal eer.
MA:

Ek seën julle ____________________ (kinders) en bid God se seën op julle af:

· Mag die Vader julle goeie gesondheid, ‘n lang lewe en beskerming skenk.

· Mag Jesus se droom vir julle lewe bewaarheid word 

· Mag die Heilige Gees julle ’n seën maak vir die mense om julle
Ek het julle waarlik lief en seën julle met my lewe, liefde en gebede.

PA EN MA:

Die Here sal julle seën en julle beskerm;
die Here sal tot julle redding verskyn en julle genadig wees;
die Here sal julle gebede verhoor en aan julle vrede gee! (Num. 6:24-26).

Ons seën julle en is lief vir julle in die Naam van Jesus Christus.

AMEN

